
Na Yesu ne 
N’asuafoɔ no te 
kodoɔ bi mu berɛ 
ahum kɛseɛ bi 
sɔreeɛ. Ɛmaa Ɛpo 
a ɛda Galilee no 
firii aseɛ huruiɛ. 
Saa ahum yi 
bɛtumi ama hyɛma 
apaepae na 
amem. 



Ahum no bɔɔ asuafoɔ no hu. Asorɔkye kataa 
kodoɔ no so, ma nsuo yɛɛ mu ma. Nanso na Yesu 
ada hatee wɔ sumiiɛ bi so, Wada berɛ a ahum retu. 

Asuafoɔ no 
nyanee

Yesu, 
wɔteateaam
dennen sɛ,

“Owura,
Owura,

yɛreyera!”



Yesu bisaa asuafoɔ no sɛ, “Adɛn na moabɔ hu saa, o 
mo a mo gyidie sua?” Ɛnna Yesu hyɛɛ mframa no sɛ 
ɔnnyae bɔ ... Ɛnna ... Yesu hyɛɛ asorɔkye a ɛrebɔ no 
sɛ ɛnyɛ dinn ...



NA MFRAMA NO YƐƐ DINN ... ƐPO NO SO DWOEƐ 
NA ƐYƐƐ DINN.  Asuafoɔ no ho dwirii wɔn, kaa sɛ, 
“Hwan mpo ni, na mframa ne ɛpo mpo tie No yi!”



Mmerɛ bi akyi, Yesu nyaa ɛda a na 
ɛmu yɛ hye.  Nnipa bɛboro 5000 dii 
n’akyi ne No kɔɔ asase pɛsɛɛ bi so. 
Ɛnam Onyankopɔn tumi so, Yesu de 

abɔfra baako awiaduane maa
ɛdɔm no nyinaa di

meeɛ. Afei na
onwunu adwo.

Yesu maa
obiara kɔeɛ. 



Mpo na ɛwɔ sɛ asuafoɔ no kɔ. Yesu ma wɔforoo 
kodoɔ dii N’anim kan kɔɔ Ɛpo a ɛwɔ Galilee no fa 
foforɔ. 



Berɛ a Ɔmaa 
wɔkɔeɛ no, Yesu 
nko ara kɔɔ bepɔ bi 
so kɔbɔɔ mpaeɛ. 
Adeɛ saeɛ no, na 
aka ɔno nko ara. 



Nsuo no soɔ no, asorɔkye 
bɔɔ asuafoɔ no.  Ɛwom

sɛ wɔkaa kodoɔ no 
dɔnhwere pii, ahum

no sii wɔn kwan a
amma wɔantumi
antwa nsuo no.

Na asuafoɔ
no nnim,

nanso na
biribi rebɛma

wɔn ho
adwiri wɔn

pa ara! 



Bɛyɛ anɔpa nnɔn 
mmiɛnsa ne nnɔn 
nsia mfimfini hɔ no, 
asuafoɔ no hunuu 
adeɛ bi, wɔ ɛpo a 
mframa rebɔ wɔ so 
no mfimfini a ɛmaa 
ehu hyɛɛ wɔn ma. 
Wɔteateaam sɛ, “Ɛyɛ 
saman.” Nanso na 
ɛyɛ Yesu, wɔn Wura 
ne Agyenkwa, na 
ɔreba wɔn nkyɛn, 
A ƆRENANTE 
NSUO NO SO.



Yesu frɛɛ wɔn, 
“Momma mo ani nnye! 
Ɛyɛ me; monnsuro.” 
Petro yii ano sɛ, 
“Awurade, sɛ ɛyɛ Wo 
deɛ a, hyɛ me na 
memmra wo nkyɛn wɔ 
nsuo no so.” Enti 
Yesu kaa sɛ, “Bra.” 
Akokoɔduro mu, Petro 
si firii kodoɔ no mu sii 
nsuo no so, na ɔnante 
kɔɔ Yesu nkyɛn.



Nanso berɛ a 
ɔhunuu sɛ 
mframa no 
ano reyɛ den 
no, Petro 
suroe, na ɔfirii 
aseɛ memeeɛ.  
Ɔteaam sɛ, 
“Awurade, gye 
me!”



Ntɛm ara, Yesu tenee Ne nsa na ɔsɔɔ 
Petro mu. Ɔbisaa sɛ, “O wo a wo gyidie 
sua, adɛn na wonwiinwiiɛ?” Na berɛ 
Petro ne Awurade Yesu kɔtenaa kodoɔ 
no mu no, mframa no gyaeɛ. 



Ɛnna wɔn a wɔwɔ 
kodoɔ no mu no ba 
bɛsɔree Yesu, wɔkaa 
sɛ, “Ampa Wo ne 
Onyankopɔn Ba no.”

Ayɛsɛm a ɛfiri Onyankopɔn asɛm, 
Twerɛ Kronkron no mu,

wɔ

Mateo 8, Mateo 14, Marko 4, Luka 8

"Wo nsɛm ano ma hann." 
Nnwom 119:130



48 60

Awieeɛ



Saa Twerɛ Kronkron mu ayɛsɛm yi kasa fa yɛn Nyankopɔn 
Nwanwafoɔ a ɔbɔɔ yɛn na ɔpɛ sɛ yɛhunu No no ho kyerɛ yɛn.

Onyankopɔn nim sɛ yɛayɛ nneɛma bɔne pii, deɛ Ɔfrɛ no bɔne no. 
Bɔne ho asotweɛ ne owuo nanso Onyankopɔn dɔ wo pa ara nti 
Ɔsomaa ne Ba Barima koro, Yesu ma no bɛwuu wɔ asennua no 

so gyee wo bɔne ho asotweɛ. Ɛna Yesu sɔre bɛyɛɛ Ɔteasefoɔ bio 
bɛsene kɔɔ Ɔsoro Aheman mu! Sɛ wogye Yesu di na wosrɛ no sɛ 
Ɔmfa wo bɔne nkyɛ wo a, Ɔbɛyɛ. Afei Ɔbɛba abɛtena wo mu ama 

wo ne No atena afebɔɔ.

Sɛ wogye di sɛ yei ne nokorɛ no a, ka yei kyerɛ Onyankopɔn: 
Me Dɔfo Yesu, Megye di sɛ woyɛ Onyankopɔn, na wobɛyɛɛ onipa 

wuu me bɔne ho, na seesei Woda so te ase. Mesrɛ Wo bra 
m’abrabɔ mu na fa me bɔne kyɛ me, sɛdeɛ ɛbɛyɛ a mɛnya ɔbra 
foforɔ seesei, na da koro bi me ne Wo akɔ afebɔɔ. Boa me na 

menyɛ setie mma Wo na mentena ase mma Wo sɛ Wo ba. Amen.

Kenkan Twerɛ Kronkron no na wo ne Onyankopɔn nni 
nkɔmmɔ da biara! Yohane 3:16

